
११.शेषबिन्दुः]
१५९
मन्दारमरन्दचम्पूः ।



	

जानुपादौ बाहुगुल्फौ जङ्घोष्ठौ राघवात्मजौ ॥

असिधाराकर्णहोराकपोलनयनभ्रुवः ।

नितम्बायनपक्ष्माणि हनूरुवडवास्तनाः ॥

त्रयं कालाग्निरुद्राक्षिसंध्याभुवनपुष्करम् ।

ग्रीवा रेखा शूलशिखा नाडी रामो गुणः पुरः ॥

गायत्रीवह्निचरणौ विष्णुपत्नी बलिस्तनुः ।

शक्तिर्मूर्तिर्भृङ्गिपदस्त्रिविक्रमपदार्पणम् ॥

चत्वारि गोस्तनब्रह्मसुखवर्णार्णवाश्रमाः ।

स्वर्दन्तिदन्तसेनाङ्गविष्णुबाहुयुगाः श्रुतिः ॥

पुरुषार्थोपाययामपशुमञ्चपदानि च ।

पञ्च पापमहाकाव्यशिवास्येन्द्रियपाण्डवाः ॥

विषयानिलवर्गाङ्गभूतस्वर्द्रुमहामखाः ।

पुराणलक्षणप्राणसायकक्लेशपल्लवम् ॥

षड्वज्रकोणवेदाङ्गरसतर्कारिकारकम् ।

प्रयोगप्रश्नगायत्रीजठरं चक्रवर्त्यपि ॥

शास्त्रशस्त्राङ्गकर्मर्तुभृङ्गपादगुहाननम् ।

सप्त मातृद्वीपशैलवारराज्याङ्गताण्डवाः ॥

मुनिस्वरनदीव्याधवह्निजिह्वाश्वधातवः ।

अष्ट दिक्पालेशमूर्तिसिद्धिसिद्धान्तकुञ्जराः ॥

वसुलक्ष्मीगन्धमदब्रह्मश्रोत्राहिमङ्गलम् ।

गयायोगाङ्गनत्यङ्गमहिषीकुलपर्वताः ।

नव रत्नं निधिर्गोप्यखण्डधान्यग्रहास्तथा ॥

धेनुरन्ध्रशिलाभक्तिवीरव्याघ्रीस्तनाम्बुदाः ।

बिन्द्वर्थकाः शून्यपूर्णकान्तामध्याभ्रखानि च ॥

दश स्नानस्थाणुबाहुरावणाननचुम्बनम् ।

कृष्णावतारदिग्धस्ताङ्गुल्यवस्थेन्दुवाजिनः ॥

धर्मपत्नीधूपपङ्क्तिनिघण्डुसुतरूपकम् ।

